
TA LO FA  L AVA !  

E muamua ona ave le faamua, o le 
viiga ma le faafetai i le Atua 
Silisili ese, ona o lana tausiga 
alofa i lana Ekalesia. E faatalofa 
ma faafeiloai atu i le paia 
maualuga o le Ekalesia. Afifio le 
mamalu o le Laulau o le Fono 
Tele, le Komiti a Toeaina ï i lona 
Laulau-a-fono, le saofaiga a 
Toeaina Faatonu, ma Tama o le 
Ekalesia ï Afifio le nofo-a-Komiti 
eseese, ma le mamalu lautele o le 
Ekalesia. O lea ua tuta i nuu 
matagofie le malaga faa-le-
faatuatua o lenei tausaga, ona o le 
alofa ma le agalelei o le Atua. 
O nai tala otooto o le malaga faa-
le-aoaoga a Malua o lenei tausaga. 
E taua lenei tausaga ona o ni 
fuafuaga taua sa faataoto mai 
tausaga ua alu, a ua mafai ona 
faataunuuina. O le tausaga lenei, 
na faamanatu ai le 150 tausaga o 
le Fono Tele a le Ekalesia, i le 
taimi o le Fono Tele i le masina o 
Me. Viia le Atua, ona sa 
faataunuuina i le manuia mea uma 
o lea faamoemoe taua. E faafetai 
ai i le Ekalesia, ona o le avanoa na 
tuuina mai ia Malua, e saunia ai 
faafiafiaga mo lea aso taua.  
O le tausaga foi lenei, na faatino ai 
le fausia o le Faletusi fou o le 

Kolisi. Ua maea lea galuega 
matagofie, e pei ona taôitaôiina e le 
Komiti Feau Eseese. Na umusaina 
ia Aukuso, ina ua maea le 
Mafutaga Faafouina a Aôoaôo ma 
Faifeau. E momoli ai le agaga o le 
faafetai tele, i le Komiti o Malua 
ma le Komiti a Toeaina, ona o lo 
latou lagolago malosi e ave 
faamataupu tuusaôo a le Komiti o 
Tama o le Ekalesia, le faia o le 
Faletusi a le Kolisi i le Fono Tele. 
Na talisapaia e le Ekalesia Aoao, e 
ala i lana Fono Tele, lea 
faamoemoe, ma faatino ai loa, e 
pei ona i ai nei le Faletusi Fou a 

Malua. Faafetai i le Komiti o Feau 
Eseese, mo le faafoeina o lenei 
galuega tele. E le faagaloina le 
fesoasoani a le Sosaiete Malua 
Tuai (SMT), i le faatupeina o nisi 
o vaega taua o le Faletusi. Faafetai 
tele, le paia e o le Ekalesia, mai 
mauga seia paôia faga oneone, i lo 
outou titi-faitama ia Malua.  
O le tausaga nei, ua tuufaatasi ai 
tapenaga faaiu mo le sauni atu o 
Malua i le amataga o le aôoaoôina i 
Malua o le Doctor of Philosophy 
(PhD). E faaleoina lea faamoemoe 
i le Faauuga a le Kolisi, faatasi ai 
ma le faaeeina o Tofi, Porofesa 
Lagolago i nisi o Faiaoga, aua le 
tauaveina o tiute ma faiva amata o 
le polokalame o le PhD, o le a 
amataina nei. 
E tele nisi galuega lelei mo le 
Kolisi, na faia i lenei tausaga, e le 
gata i le Aufaigaluega totofi, ae 
faapea foi i Aôoaôo ma Faletua, ma 
o le a faailoa atu e le tatou 
Maluapapa. E tulaga ese foi lenei 
tausaga, ona o se taimi muamua 
lea, ua alu ai le Faamasani 
(Fieldwork) a le Tausaga Tolu i 
atunuu i fafo, e pei ona malaga ai i 
Matagaluega a Aukilani ma 
Manukau i Niu Sila. E momoli ai 
le faafetai tele i Susuga i Toeaina 

Susuga Rev Prof. Vaitusi Nofoaiga 
Pule o le Kolisi 

SAUNOAGA TAMA PULE (Faaauau) 

Faatonu, Susuga i Toeaina ma Faafeagaiga ma 
Faletua, mamalu i Matagaluega a Aukilani ma 
Manukau, ona o lo outou talisapaia o le malaga atu 
a le Tausaga Tolu. Faafetai le alofa ia Malua. O le 
tatalo faatauvaa ia alofa le Atua, faamanuia i lo 
outou agalelei. 
I le amataga o le masina o Novema, na faia ai se 
matou mafutaga faa-le-aiga ma le Susuga i le 
Faifeau ia Leuelu Setu, ma lona Faletua ia 
Panorama, ma le fanau, ona o le a tuua le mafutaga 
ma le galuega faafaioga i Malua, mo le galuega 
tausinuu i le Ekalesia Faapotopotoga Kerisiano 
Samoa i Saanapu. E momoli ai le faafetai i le 
Susuga ia Leuelu Setu ma le Faletua, ona o lo la 
sao, ma le auaunaga, i tausaga na galulue ai i 
Malua. Ia faamanuia le Atua, i le galuega ua 
valaauina i ai le soifua, e faaauau ai le auaunaga mo 
ia. 
Ou te avea lenei avanoa, e fai ai ma sui o le Kolisi, 
e momoli ai le agaga o le faafetai tele, i le Komiti o 
Malua: Lau Afioga i le Taitaifono, Lau Susuga i le 
Toeaina Faatonu, Asotasi Gu Time; Lau Susuga i le 
Failautusi o le Komiti, Lau Susuga i le Toeaina 
Faatonu, Amuia Seuala; ma sui mamalu o le Komiti 
o Malua. Faafetai i lo outou alofa faapalepale faa-
Tama, aemaise o le tofa faa-le-Atua, sa taitaiina ai 
le faamoemoe o Malua, ua tau manuia i lenei 
tausaga.  
E manatua ma le faafetai tele le tapuaiga malu a le 
paia o le Ekalesia, i le Laulau o le Fono Tele a le 
Ekalesia Faapotopotoga Kerisiano Samoa, i Samoa 
nei ma atunuu i fafo: Lau Afioga i le Taitaifono, 
Lau Susuga i le Toeaina, Enefatu Lesa; Lau Afioga 

i le Sui Taitaifono, Lau Susuga i le Toeaina, 
Palemia Tauiliili; Susuga i le Failautusi Aoao, Dr 
Taipisia Leilua, ma le Susuga i le Teutupe Aoao o 
le Ekalesia, Melepone Isara. Le mamalu o Tama o 
le Ekalesia, o Komiti eseese, o Matagaluega, o 
Pulega, ma Aulotu. O la outou tapuaiga tatalo, ua 
manuia ai faiva o Malua i lenei tausaga. 
Faafetai tele i le tapuaiga a Matua ma Aiga. E lei 
faatafa la outou lagolago ma la outou fesoasoani 
mai, i Aôoaôo ma Faletua ma nai fanau, i lo latou 
aumau ai i Malua.  
E faaleoina foi le agaga faafetai tele i Matagaluega 
a Malua ma Aana, ona o lo outou talisapaia o 
felaugaiga a le Kolisi mai i tausaga e tele ua mavae 
ma o loo faaauauina pea, e pei ona iaiШi lenei 
tausaga.  
Le vasega faaiuaso o lenei tausaga, malo le 
faatoatoa. O lea ua toôa i nuu lelei la outou 
faatamasoaliiga. Faafetai i o outou sao e tele, na 
faia ma foaôi mo le Kolisi. Ia faamanuia le Atua i o 
outou ala uma, aemaise le punouaôi ai e tautua le 
Galuega a le Atua o loo faatalitali mai.  
Le Aufaigaluega galulue, i Lau Susuga i le Sui Pule 
ma le Faletua, Susuga i Faiaoga ma Faletua, faafetai 
tautua. Sa outou tau le taua lelei, ua iôu manuia 
faiva o lenei tausaga. Ia faamanuia tele le Atua, i lo 
outou soifua auauna. 
Manuia tele le Kerisimasi ma le Tausaga Fou. 
Vaitusi Nofoaiga 
PULE O LE KOLISI  

FAAMAVAEGA MA LEUELU & PANORAMA SETU & FANAU 

Faamavaega ma le Susuga ia Leuelu ma Panorama Setu 

ma le Aiga 

 

O le Aso Sa, 9 Novema, sa taitaia ai e le Susuga i le Faifeau 

Faiaoga ia Leuelu Setu le sauniga lotu a Malua mo le taimi 

mulimuli, ina ua talia e le Komiti o Malua le avea ai o ia ma 

Faafeagaiga o le Ekalesia EFKS i Saanapu-Tai, i le Pulega a 

Safata. Sa sosoo ai ma le toonai sa faia i le Fale Senetenari, na 

tapenaina e le Alii Pule ma le Kolisi. O tu ma aga masani o 

mafutaga faapenei i faaaloaloga a le Aulotu a Malua mo le 

Faafeagaiga ma le aiga, a o le tali faaaloalo mai foi a le 

Faifeau, le Faletua ma aiga mo le Alii Pule ma le Faletua, 

faapea le Kolisi.  

Ae o le po o le Aso Faraile, 21 Novema, i le maeôa ai o suega 

faaiôu a le Kolisi, sa faia ai le óaiga faamavae ma le Susuga i 

le Faifeau Faiaoga ma le Faletua. Sa molimauina le matagofie 

o lena afiafi i fiafia ma tulaga uma na mafai ona tapenaina i 

fesoasoani a le Kolisi mo le faamoemoe o loma, a o le tali 

faaaloalo foi a le Faifeau i meaalofa. Faafetai le agalelei.  

O le Susuga ia Leuelu, sa aôoaôoina i Malua i tausaga 2015ï

2018, ma filifilia ai e fai ma Sikolasipi a le Ekalesia i le Aôoga 

FaaFaifeau i Fiti mo tausaga e lua, ona toe taliu mai lea e 

galue o le Faiaoga i Malua i le tausaga 2021, i le Matagaluega 

o le Talafaasolopito o le Ekalesia. Sa avea o ia ma ta²ta² o le 

au asafo ma sa nafa foi ma le vaaiga o le eletise ma le suavai a 

le Kolisi i ia tausaga. O le Faletua ia Panorama, sa fai ma 

Bursar a le Kolisi. Faafetai mo lo lua sao taua mo le Kolisi 

faapea le mafutaga. Ia manuia tele le faamoemoe ma le 

valaauina i le feau ma le galuega a le Atua. 

Mafutaga Faafouina a Faifeau ma Aôoaôo Tausinuu, 2025 

O le Aso Gafua, 18 Aokuso, i le tausaga nei, sa amata ai le Mafutaga Faafouina a Faifeau ma Aôoaôo tausinuu i Malua, i se 

faigalotu na taitaiina e le Susuga i le Alii Pule o le Kolisi, le Susuga i le Faifeau Porofesa ia Vaitusi Nofoaiga. Sa saunoa le 

Taitai o le mafutaga i le maeôa ai o le sauniga e tatala aloaia le Mafutaga Faafouina o lenei tausaga, le Afioga i le Taitaifono o le 

Komiti o Toeaina, le Susuga i le Toeaina Faatonu ia Asotasi Gu Time. O le Aso Lua ma le Aso Lulu na sosoo ai sa faatinoina ai 

loa folasaga o pepa mai Susuga i Faiaoga. O le tapuaiga faaiu ma le faamanatuga na faia i le po lava o le Aso Lulu, sa taitaia e le 

Taitai o le mafutaga. Ua tuuina atu i lalo ulutala o pepa sa mafai ona folasia i le mafutaga o lenei tausaga.  

¶ Vaitusi Nofoaiga: Mataupu Silisili Faavae faa-le-agaga o le Ekalesia Faapotopotoga Kerisiano Samoa (EFKS). 

¶ Arthur Wulf ma Fraser Tauaivale: O Tamaliôi Samoa Ma Lo Latou Sao I Le Tau Amataina O Le Ekalesia. 

¶ Alesana Palaamo: Tesalonia: Naunautaiga mo le Talalelei ia Keriso. 

¶ Samasoni Moleli: Perofeta, Ositaulaga, ma Tupu i le Feagaiga Tuai. 

¶ Malutafa Faalili: Faauta, o le mea e matua lelei ma le matagofie lava, pe a nonofo faatasi lava o uso...ò (Salamo 133:1). 

¶ Reupena Maulolo: Faafolasi: O se vaaiga faalotoifale (contextual view) i le Talalelei ma luitau (challenges) i le 

molimau a Luka (Galuega 15:1e-2; 7-8). 

¶ Brian Kolia: O le Suafa Ieova: E saôo pe sesǛ? 

¶ Karanita Petaia: O le Faatuatua ia Iesu, po o le Faatuatua o Iesu? 

¶ Leuelu Setu: Lotu Kerisiano i Samoa. 

¶ Esera Esera: O ona faalavalava foi ua malolo ai i tatou...Iesu le Fomai o loo Faamanuôalia. 

¶ Mariota Seiuli: O Le Malamalama o Paulo i le Tulafono Faa-Roma ma le Sao TǕua i le faataunuuina o Lana Misiona. 

¶ Hobert Sasa: ñTofatumoanainaò O se Mataupu Silisili mo Tupulaga Talavou. 

MAFUTAGA FAAFOUINA 

Rev Leuelu, Panorama, & le afafine 
ia Ataata Setu 

FAAPAIAINA O LE FALETUSI 

O le aso 21 o le masina o Aokuso, 2025, na faapaiaina ai 
le Faletusi Fou o le Kolisi ma tatala aloaôia ai mo le 
faôaaogaina. O le Afioga i le Taitaifono o le Komiti o 
TamǕ o le Ekalesia ma le Komiti o Malua, le Susuga i le 
Toeaina Faatonu ia Asotasi Gu Time na taitaiina le 
sauniga lotu na tatalaina ai lea galuega tele. Na 
maualuga lenei faamoemoe o le Kolisi ina ua auai mai le 
Afioga i le Ao mamalu o le Malo o Samoa, le Afioga i le 
Tamaaiga, ia Tuimalealiifano Vaaletoa Sualauvi II ma le 
Masiofo. O le Masiofo ia Faamausili Leinafo 
Tuimalealiifano na ootiina le lipine ma tatalaina ai le 
Faletusi mo maimoaga a le mamalu o le valaaulia i lea 
aso. Na matagofie foi lea aso i le auai mai o le Afioga i 
le Taitaifono o le Fono Tele, le Toeaina ia Enefatu LesǕ 
ma le Faletua, le Sui Taitaifono, le Toeaina ia Palemia 
Tauiliili ma le Faletua, le paia maualuga i le Komiti o 
TamǕ o le Ekalesia i Toeaiina Faatonu, Toeaiina ma o 
latou Faletua, Susuga i Faafeagaiga ma Faletua, faapea 
le mamalu i le au valaôaulia na auai mai. 
O lenei galuega tele sa faamaite e le Sosaiete a Malua 
Tuai (SMT) i tausaga ua tuanai, i Toeaiina ma 
Faafeagaiga uma na faauuina le taumafai mai Malua, ae 
na momoli aloaia i le Fono Tele, 2024, e tauala atu i le 
mau tuusao mai le Komiti o TamǕ o le Ekalesia, se 
talosaga mo le faatupeina o lenei faamoemoe tǕua mo le 
Kolisi. Na talia fiafia i lea Fono Tele le talosaga ma 

tuuina atu ai loa i le Komiti o Feau Eseese le faafoeina o 
lenei galuega tele. O le faapaiaina ma le faaaogaina o 
lenei galuega matagofie, ua avea ma pine faôamau o le 
atoaga o le 150 Tausaga o le Fono Tele a le Ekalesia 
EFKS. 
O lenei galuega sa galulue ai le konekarate a le New Era 
Construction, ma nisi o kamupani mai Samoa, i lalo o le 
vaavaaiga a le Project Manager, le Susuga ia 
Luamanuvae Audrey Setu ma le Komiti Faapitoa mo le 
faatinoina o lenei galuega. Na faaiuina lea faamoemoe i 
se taumafataga ma faafiafiaga; faatasi ai foi ma 
faaaloaloga faale-aganuu na saunia e le Alii Pule ma le 
Kolisi, faatasi ai ma le meaalofa tupe na tuuina mai e le 
Ekalesia Aoao. O le Mafutaga Aoao a Tina na latou 
saunia le keke matagofie mo lea faamoemoe, ma la latou 
meaalofa tupe. Malo faafetai le faaeaea ma le lagolago i 
le Kolisi.  
Faafetai tele i TamǕ o le Ekalesia ma le Ekalesia Aoao 
mo lenei faamoemoe aua galuega faatino a le Kolisi. Ia 
viia pea le Atua i lo outou soifua fai taulaga ona o lenei 
galuega matagofie.  

TUSIGA A FAIAOGA 

Tusiga a Faiaoga 
E tumua le faafetai ma le viiga i le Atua ona o le 
poto i mafaufauga ma le soifua sailiili e ala i Tusiga 
a le Susuga i le Alii Pule, le Faifeau Porofesa ia 
Vaitusi Nofoaiga, faapea le Susuga i le Sui Pule ma 
Faiaoga o le Kolisi i lenei foi tausaga. O nei Tusiga 
o loo aofia ai Mataupu tau i le Feagaiga Tuai, 
Feagaiga Fou, Mataupu Silisili, faapea Galuega Faa
-Faifeau. Mo le silafia, o lea ua i luga o upega 
tafailagi ma nisi faletusi o le lalolagi kopi o nei 
tusiga. O nei galuega lelei ua atagia ai le soifua 
suôesuôe ma le finafinau o le Alii Pule ma Faiaoga, 
aua se ai o le tapuaiga a le Ekalesia.  Ua faailoaina 
atu i lalo nisi nei o Tusiga ua faalauiloa i taimi ua 
tuanai ma lolomiina i lenei tausaga. E momoli ai le 
faamalo ma le faafetai i le Susuga i le Alii Pule, Sui 
Pule, ma Faiaoga ona o le sosia i mafaufauga aua le 
aoaoina o fanau fai mai a le Ekalesia nei ma a 
taeao.    
 
Rev Prof Vaitusi Nofoaiga: A Samoan Reading of 
Discipleship in Matthew (2017); Suôesuôega o le 
Tusi o Faôaaliga: Molimau Tumau i le Alofa Tunoa 
o le Atua (2024). 
 
Rev Dr Arthur Wulf: Was Earth Created Good? 
Reappraising Earth in Genesis 1:1-2:4a from a Sa-
moan Gafataulima Perspective (2025). 
 
Rev Dr Samasoni Moleli Alama: A Holistic Read-
ing of Chronicles with a Samoan Hermeneutic: 
Reading Jabez in Context (2025). 
 
Rev Dr Malutafa Faalili: Politics in the Book of 
Haggai (Forthcoming 2026). 

Rev Dr Fatilua Fatilua: Catch the Bird but Watch 
the Wave: A Pacific Socio-rhetorical Reading of 
Luke 18:18-30 (2024); Loimata i le Fagu: Lauga 
ma Tusitusiga i le Tusi Paia (2025). 
 
Rev Dr Brian Kolia: Carrying Qohelethôs Maota 
(House): An Australian-Samoan Diasporic Reading 
(2024). 
 
Rev Dr Reupena Maulolo: Toe Timata le Upega: 
Recasting the Net for a Living Church (2025). 
 

Faailoga Taualoa 2025 
O le ogatotonu o lenei tausaga 2025 sa faaeeina ai 
le faailoga taualoa e le Sosaiete o Aoga Faa-
Mataupu Silisili a Niu Sila ma Ausetalia i le Susuga 
i le Faifeau Fomai Faiaoga ia Brian Kolia.  O le 
faailoga e faaigoaina o le ñBook Prize for an 
Emerging Scholarò, o le faailoga taualoa mo le 
Tagata Suôesuôe ua alualu i luma sailiiliga i Afioga 
Paia a le Atua, i lana tusiga ua taôua i luga. E 
momoli ai le faamalo ma le faafetai i le susuga i le 
Faifeau Faiaoga Fomai ia Kolia mo lenei faaeaea 
taua, a o tapuai le Ekalesia, Matua ma aiga, aemaise 
le Kolisi. Ia viia le Atua. 

 
 
Rev. Dr Brian Kolia: 
Award: ñAustralian and 
New Zealand Association of 
Theological Schools 

(ANZATS) Book Prize for 
an Emerging Scholar.ò 

E pei ona taôua i le Upu Tomua a le Susuga i le Alii 
Pule, e toalima Susuga i Faifeau Faiaoga e faauuina i le 
faailoga taualoa o le Porofesa Lagolago i le faamanuia a 
le Kolisi. O lenei faamoemoe ua faataunuuina i le maea 
ai o iloiloga o lo latou soifua galulue i totonu o le Kolisi 
faapea ma tusiga ma folasaga i pepa o suesuega ua mafai 
ona latou faatinoina i Samoa nei ma atunuu i fafo. O lea 
iloiloga sa patino lea i Susuga i Alii Porofesa e toalua 
mai Niusila ma Ausetalia ma ua taliaina ai le Susuga i le 
Sui Pule ia Arthur Wulf, Susuga i Faiaoga ia Alesana 
Palaamo, Visesio Saga, Samasoni Moleli, ma Malutafa 
Faalili mo le faailoga o le Porofesa Lagolago. Malo le 
tau, faafetai le loto nuu ma le loto Ekalesia. Ia faamanuia 
le Atua i le soifua faaaogaina i totonu o le Kolisi. Faafe-
tai foi i le faamalosiau ma le tapuaiga a Tama o le 
Ekalesia ma le Ekalesia Aoao, tainane le Susuga i le Alii 
Pule ma le Faletua, faapea le Kolisi.     

      

FAAUUGA O POROFESA LAGOLAGO 

FONOTAGA FAAVA-O-MALO (CONFERENCES) 
International Congregational Fellowship ï Thessalonica, Greece, 
May 2025. 
O le masina o Me, na auai atu ai le Susuga ia Alesana Palaôamo e fai 
ma sui o le Kolisi i le fonotaga a le Faalapotopotoga o Ekalesia 
Faapotopotoga o le lalolagi, e aofia ai ma le EFKS. Sa faatalanoaina 
ai nisi o mea o loo tutupu mai i Ekalesia Faapotopotoga i nofoaga 
eseese o le lalolagi. O nisi o Ekalesia i Armenia ma Suria, o loo 
feagai ma taua ma faavaevaeaiga ma o loo fai ma tulaga e atuatuvale 
ai tagata lotu. E le eseesega tele lea ma Samoa. Na saunia e Palaamo 
se aoga Tusi Paia, e faaautu i le tusi o Galuega, i le taua o le talai pea 
o le Talalelei, auǕ o loo fesoasoani pea le Agaga Paia i le galuega 
talai. 

Seminar: 
ñTheological 
Resources from 
Oceania for 
World 
Christianity.ò 1-2 
Aukuso, 2025. 
O aso 1-2 Aukuso, 
2025, na faia ai se 
fonotaga i le 

United Theological College (Charles Sturt University) i Ausetalia mo 
le tuufaatasia o se tusi ua faaigoaina:  ñTheological Resources from 
Oceania for World Christianity.ò O le faamoemoe ia fai ma punaoa o 
le malamalama faa-mataupu silisili nisi o faitauga ma faauigaga faa-
Pasifika. Na valaaulia ai le Faiaoga ia Brian Kolia e tusiga se chapter 
e faaaoga ai se vaaiga faa-Samoa ma se faitauga faa-Feagaiga Tuai e 
faamatala ai le olaga faa-soo (discipleship). 

 
OBSA: Siaôatoutai Theological College, Tonga, 30 Aukuso ï 1 
Setema 2025. 

Sa faia i Tonga, i le 
Kolisi Faafaifeau i 
Siaôatoutai, le fonotaga a 
le OBSA o lenei tausaga. 
O le tausaga 2023 sa faia 
ai lenei fonotaga i le tatou 
Kolisi i Malua nei. E toôa 
valu le au malaga mai le 
Kolisi, o Susuga i 

Faiaoga ia Visesio Saga, Reupena Maulolo, Brian Kolia, Fatilua 
Fatilua, Tafatolu Tapaleao, Hobert Sasa, Fraser Tauaivale ma 
Saleaula Reti. Na latou saunia pepa mo lea mafutaga, i lalo o le 
ulutala ñBible, Sia and Toutai.ò O le faamoemoe o lea ulutala, o ni 
pepa e faatalanoaina ai le Tusi Paia i ni vaaiga e iloa ai uiga o le faiga 
faiva (toutai), ma uiga o le lalaga (sia) o loo mafai ona avea ma 
metotia faitau, e faauigaina ai tala o le Tusi Paia. Sa matauina le 
tapenaina lelei o pepa a faiaoga mo lea faamoemoe. 
  

 
Global Institute of Theology (World Commission for Reformed 

Churches - WCRC), 
Chiang Mai, Thailand, 1-
9, Oketopa, 2025. 
O le aso 1 o Oketopa na 
amatalia ai ni aôoaôoga e 
faalautele ai le 
malamalama i le Tusi Paia 
ma le mataupu silisili, mo 
sui auai o le Global 
Institute of Theology 
(GIT), e aofia ai nisi o 

faifeau, o tagata lotu, ma tupulaga o loo aoaoina i aoga maualuluga 
mai kolisi eseese o le lalolagi. O faiaoga sa faatinoina lea 

faamoemoe, sa filifilia mai Kolisi maululuga mai Amerika, Kanata 
(Canada) ma Samoa, lea sa malaga ai le Faiaoga ia Brian Kolia e 
tauaveina mataupu o le Feagaiga Tuai. E ogatasi foi le faamoemoe o 
le GIT ma le Fono Tele a le WCRC sa faia lava i Thailand, lea sa 
auai ai le Afioga i le Sui Taitaifono o le Fono Tele, le Susuga i le 
Toeaina ia Palemia Reupena ma le Faletua ia Tovale, faapea le 
Susuga ia Alesana Palaôamo. 

 
Faith & Order, World Council of Churches, Egypt, 24-28, 
Oketopa, 2025. 
Sa potopoto i Aikupito sui filifilia mai Ekalesia eseese o le lalolagi, i 

le fonotaga o le 
Faith & Order, o 
se tasi o anavatau 
a le Ekalesia 
Soofaatasi o le 
Lalolagi (WCC). 
O le faamoemoe 
o lea fonotaga o 
le iloiloina o nisi 
o mafuaaga o loo 

feeseeseaôi ai pea o Ekalesia eseese i lenei vaitau, aemaise o ni auala 
e faatumauina ai le lotogatasitasi (unity) o Ekalesia Kerisiano. Sa 
valaaulia le Faiaoga ia Brian Kolia e fai ma sui o le Kolisi ma le 
Ekalesia, ma na ia saunia ai se pepa e faatatau i le lǛ amanaia e tagata 
mai Sisifo (West) o faafitauli o loo tutupu i le Pasefika i Saute, 
aemaise suiga ogaoga o le tau (climate change). O lenei faafitauli o 
loo avea pea ma ala e feeseeseaôi ai le Ekalesia i le va o i latou mai 
Sisifo ma le itulagi i Saute (Global South). 

 
Measina Conference, NUS Samoa, Oketopa 2025. 

O aso 30-31 Oketopa 2025, 
na faia ai le Fonotaga lona 
sefulu o le ñMeasina 
Conferenceò na faia i le NUS 
i Papagalagala. O le ulutala o 
le fonotaga ñE tetele a 
Pesega ae matua i le Oo.ò I 
lenei fonotaga, sa auai le 
Susuga i le Faifeau Fomai 
Faiaoga ia Samasoni Moleli, 

e fai ma sui o le Kolisi, ma na ia saunia ai le pepa ua faaulutalaina: 
ñFrom Theodicy to Resilience: Reframing Suffering as a Site of 
Innovation.ò Na matauina le tulaga maualuga o tapenaga a le 
Faiaoga, aemaise o se iloiloga ua faia i totonu o faalagamaea 
faalelalolagi (secular). Sa auai ai foi le Susuga i le Faifeau Porofesa, 
o le Pule foi o le Kolisi ia Vaitusi Nofoaiga, ma na faasoa ai foi i lea 
fonotaga, i nisi o tulaga ua manuia ai le atunuu ona o le Ekalesia ma 
le tautua o tagata lotu.  
 
Society of Biblical Literature (SBL), Boston USA, Novema, 2025. 

O aso 22-25 o 
Novema 2025, sa 
faia ai le fonotaga a 
le Society of Biblical 
Literature (SBL) i 
Boston i Amerika. 
Na auai atu ai 
Faiaoga ia Brian 
Kolia ma Mariota 
Seiuli e fai ma sui o 
le Kolisi. O Kolia na 

valaaulia e le vaega o le Postcolonial Studies ma le Biblical Studies, i 
se laulau (panel) e faatalanoaina ai faiga-faakolone o loo matauina i 
nisi o faaliluga o le Tusi Paia i gagana eseese. Na faaautu le 
talanoaga a Kolia i le tusi o le Pese a Solomona. O le Susuga ia Seiuli 
na tapenaina le pepa, ñRe-reading Romans 13:1-7 from the 
Perspective of Law and the Contextual Tax Issue in Samoa (2017-
2022)ò, i lalo o le vaega o le Contextual Biblical Interpretation.  
O le agaga faafetai o Susuga i Faiaoga i le Komiti o Malua, faapea le 
Ekalesia Aoao, ona o le lagolagoina o nei fonotaga auǕ le lumanai o 
sailiiliga faale-Tusi Paia a le Kolisi. E faafetaia foi le lagolagosua ma 
le faamalosiau a le Susuga i le Alii Pule, le Faifeau Porofesa ia 
Vaitusi Nofoaiga, faapea le tapuaiga a le Kolisi.  

M.O.U WHITLEY COLLEGE 
O le aso 23 o Setema na malaga mai ai le Susuga i le Alii Pule, le 
Faifeau Porofesa ia Darrell Jackson, ma le Academic Dean, le Susuga 
i le Faifeau Porofesa ia Sean Winter mai Whitley College, Ausetalia. 
O le faamoemoe ia sainia le Memorandum of Understanding 
(M.O.U), i le va o Kolisi e lua, e aloaia ai le faiga-paaga, ma 
faamautuina ai fesootaiga ma fetufaaôiga tau aôoaôoga. O sootaga ua 
leva, aua sa faavaeina lava i le tomai faasoa mai o le Susuga i le Alii 
Porofesa o le Feagaiga Tuai ia Mark Brett ma le Susuga i le Alii 
Porofesa o le Feagaiga Fou ia Keith Dyer. O i laua ia sa avea ma 
supervisors i le toatele o Faiaoga o le Kolisi, o nisi ua avea ma 
faifeau tausinuu, e pei o Susuga ia Peni Leota, Makesi Neemia, ma 
nisi o loo galulue faafaiaoga. O loo faaauau pea lea sootaga e le 
Susuga i le Faiaoga Sikolasipi ia Kara Ipiniu o loo aotauina mo le 
faailoga o le Fomai o le Tofa Manino (PhD), faapea le Susuga i le 
Aôoaôo iôu mai Malua ia Fetu Fetu. I le sainia o lenei MOU, sa auai le 
Afioga i le Taitaifono o le Komiti o TamǕ o le Ekalesia, le Susuga i 
le Toeaina Faatonu ia Asotasi Gu Time, e fai ma sui o le Komiti o 
Malua, o le sui foi o le Ekalesia Aoao. Na amataina lenei faamoemoe 
i se sauniga lotu na taitaiina e le Susuga i le Alii Pule, le Faifeau 
Porofesa ia Vaitusi Nofoaiga, ona alo lea i le ava o le feiloaiga. Na 
sosoo ai loa ma le sainiga o le MOU i le va o Kolisi e lua. Na maua 
avanoa o Susuga ia Jackson ma Winter e faasoa ai lo la tomai i 
Aôoaôo o le Kolisi.  
O le afiafi o le aso Tofi, 26 Setema, na faia ai le aiga faamavae ma le 

aumalaga. Na saunoa Jackson e faaleo le agaga faafetai, e tusa ai ma 

le talimalo ma le mafutaga mafana. Na tali fuaitau le Alii Pule e 

faafetaia le faamoemoe ua taunuu, aemaise o le avanoa e faasoa ai le 

malamalama i Aôoaôo. 

O se laolao lelei foi lenei e faafetaia ai le University o Whitley ona o 

le sainia o le feagaiga mautu ma le Kolisi Faafaifeau i Malua. 

O le Aso Faraile, 20 Setema, 2025, na amatalia ai le ñPoloketi 
Onesemo mo Tama ma Teine Uliò i se mafutaga sa faia i le 
Fale Senetenari i Malua. O lenei poloketi na amata mai i 
suesuega a nisi o Susuga i Aôoaôo ma Faifeau ia la suesuega i 
Ekalesia EFKS na faavaeina e Tama Uli. O nei suesuega ua 
fesootai ma se tasi o polokalame a le Fono a Galuega 
Faamisionare o le Lalolagi (FGFL poo le CWM), i le 
auiliiliina o faiga lǛ talafeagai na faia i tagata uli i taimi ua 
mavae, ina ua faamalosia ona aveeseina mai i o latou atunuu 
ma galulue i faatoaga a pulega faakolone i le Pasefika 
(blackbirding). O lenei polokalame o loo faatupeina e le 
FGFL ae faatino e le Kolisi i lalo o le taitaiga a le Susuga i le 
Alii Pule, le Faifeau Porofesa ia Vaitusi Nofoaiga.  
E tolu ni mafutaga na faatinoina i lalo o lenei poloketi e aofia 
ai ma le mafutaga lona lua na faia i le afiafi o le Aso Faraile, 
20 Setema, i Aele. O le mafutaga lona tolu na faia i le Aso 
Toonai, 4 Oketopa, i le Maota o Tupulaga Talavou i Mulinuu, 
na auai atu ai ma Sui mamalu o le Laulau a le Fono Tele 
faapea TamǕ o le Komiti Au Toeaina o le EFKS latou te 
molimauina lenei faamoemoe tǕua. 
E tusa ai ma molimau na faamaumauina mo lenei poloketi, o 
tupuaga o Tama ma Teine Uli o tagata na laôu mai i vaa mai 
atunuu e pei o Solomona, Vanuatu, ma Papua a o pulea e 
Siamani Samoa. O tagata nei na faa-faigaluegaina e le malo o 

Siamani i nofoaga e pei o Sina, Vaipapa, ma Sagafili i atinae 
eseese e aofia ai le aoina o le popo mo le gaosia o le suauu. O 
le toatele o i latou e lei toe foi i o latou atunuu a ua nonofo 
mau i Samoa ma fai ai o latou aiga. 
O le faatupulaia o le faitau aofai o Tama ma Teine Uli i 
Samoa ma le naunau o tagata ina ia faatuina se lotu, na malilie 
ai TamǕ o le EFKS e faamatuu se fanua i gauta o Aleisa ina ia 
fai ma nofoaga e faamautu ma nonofo mau ai Tama ma Teine 
Uli. O lenei nofoaga na taua o Solomona Fou ma na fausiaina 
ai foi se falesa mo tapuaiga e faavae i le lotu EFKS. Peitai, ua 
lǛ toe i ai lenei nofoaga ma ua faamautu ai le toatele i Aele e  
oo mai i le taimi nei. 
O le agaga o le faafetai na fofogaina e le Taitaifono o le Fono 
Tele, le Susuga i le Faifeau Toeaina ia Enefatu LesǕ ina ua 
feiloai ma Tama ma Teine Uli i le Maota o Tupulaga i 
Mulinuu i le Aso Toonai Oketopa 4, 2025. Na taôua e le 
Susuga i le Taitaifono i lana saunoaga faafetai, le telǛ o le sao 
o Tama ma Teine Uli mo le EFKS ma lana galuega talaôi.  
O le lagona foi lea o le Susuga i le Alii Pule ma le Kolisi i 
Malua na afua ai se faamoemoe ina ia faia se mataaga faapitoa 
i totonu o le Faletusi Fou a Malua. O lenei mataaga o le a 
faamanatu ai pea le talafaasolopito o le oôo mai i Samoa o 
Tama ma Teine Uli, ae le gata i lea, o lo latou sao tǕua i le 
malo o Samoa, tainane o le EFKS ma lana galuega talaôi. 

TAMA ULI 

TAUSALA O SAMOA 

ǔsia Malua e le Tausala o Samoa ma Sui-tauva o lenei tausaga, 2025 

O le Aso Sa, 2 Novema, 2025, na Ǖsia ai le tatou Kolisi e le Tamaitai Tausala o Samoa ma le Pasefika ia 
Litara Ieremia-Allen, ma tausala tauvǕ mo le Tausala o Samoa ma le pulega a le Onomea Production, 
faatasi ai ma le mamalu o le au malaga. O se aso uiga ese ma le matagofie, ona o se taimi muamua lea i le 
tala faasolopito o le Tausala o Samoa, ua Ǖfea ai ma talimalo le Kolisi i le Tausala ma tamaitai lalelei o 
Samoa. 
Sa faatumulia le Iupeli III i le tapuaiga o le Faamanatuga, na taitaiina e le susuga ia Visesio Saga. Na 
maeôa le sauniga, ona faia lea o puega ata a le Tausala, tamaitai tauva ma le Kolisi i totonu o le Iupeli III 
faapea ma fafo. Sa faaauau a latou puega ata i le Faletusi fou a le Kolisi, faapea le Aôoga Tusiata i 
Leulumoega fou, i le maea ai o le toonai na tapenaina e le Alii Pule ia Vaitusi Nofoaiga ma le Kolisi. 
Sa tauaaoina e le Kolisi ni meaalofa mo Litara ma sui tauvǕ, faapea nisi o tina matutua sa auai. O tu ma 
aga faôaSamoa o le faaaloalo i le faaaloalo, sa tauaaoina ai e le Tausala o Samoa ni meaalofa, i se vaega 
tupe e fai ma ana taulaga, faatasi ai ma se meaalofa mai lona tuaôǕ, le Toeaina Penisione ia Lale Ieremia, 
mo le Kolisi. O le sootaga lea o le asia e Litara ma le faigamalaga o le tatou Kolisi, ona e pei ona ia saunoa 
ai i lea aso, o ia sa soifua i totonu o Malua, e ala i ona tuaôǕ. O le ala foi lea sa ia naunau ai e asiasi mai i le 
Kolisi, ina ia toe foi mai i Maluapapa, o le laueleele na faafaileleina ai lona soifua tuputupu aôe.  
Na saunoa faaiu le susuga i le Alii Pule, ma faamanuia ia Litara, sui tauvǕ, faapea le au malaga, auǕ le 
faamoemoe o loo agai atu i ai. Sa maualuga le viiga o le Atua i lea aso ma le mafutaga, ona o 
feofoofotaôiga ma le valevale alofa sa faaalia, ina ua taunuu ma faaiuina ma le manuia lea mafutaga e ala i 
Lona auai mai. Ia faamanuia le Atua i se tasi o alo o Malua ua pale mai e avea ma Tausala o Samoa ma le 
Pasefika. 


